
ABSTRAK

Formula Varsiti merupakan satu acara sukan perlumbaan berteraskan
akademik yang telah lama diadakan. Universiti Teknikal Malaysia Melaka(UTeM)
merupakan pencetus idea awal dalam kejohanan Formula Varsiti ini. Oleh demikian,
pelbagai tranformasi telah dilakukan dalam meningkatkan lagi prestasi dan
penganjurannya. Kini pada tahun 2012, pasukan Universiti Teknikal Malaysia
Melaka(UTeM) untuk pertama kalinya telah menghantar sebuah kereta lumba
berkuasa elektrik. Dengan menggunakan motor elektrik sebagai sistem janakuasa
menggantikan sistem enjin berkuasa petrol, ianya lebih menerapkan ciri-ciri mesra
alam dan menolak kepada pencemaran alam sekitar. Universiti Teknikal Malaysia
Melaka(UTeM) akan memperkenalkan “Kereta Lumba Elektrik Formula Varsiti
UTeM.” Bagi kajian projek sarjana muda(PSM) kali ini, kereta lumba ini telah
mendapat kebenaran untuk dijadikan tajuk projek dengan membahagikan kereta ini
kepada beberapa sistem. Kajian untuk laporan ini lebih menjurus kepada sistem
stering bertajuk “Rekabentuk dan Fabrikasi Sistem Stering Untuk Kereta Lumba
Elektrik Formula Varsiti.” Kajian ini merangkumi satu ulasan tentang stering
automotif mengikut spesifikasi daripada kereta lumba dan kaedah merekabentuknya.
Dalam merekabentuk stering tersebut, satu perisian telah digunakan iaitu perisian
CATIA V5R16. Kajian ini juga melibatkan satu analisis sistem stering bagi

membuktikan modifikasi rekabentuknya dengan menggunakan perisian Adams.

ABSTRACT

Formula Varsity is an academic event race that has long held. Universiti
Teknikal Malaysia Melaka(UTeM) is the main idea of a trigger in this event. Thus, a
variety of transformation has been done in improving the performance and the
organization of this race. Now in 2012, Universiti Teknikal Malaysia Melaka(UTeM)
team for the first time have sent an electric race car. By using the electric motor as a
power system generators replace the petrol engine, it is applying the concept of
environmentally friendly and refuse to environmental pollution. Universiti Teknikal
Malaysia Melaka(UTeM) will introduce the "UTeM Formula Varsity Electric Racing
Car." For the study of undergraduate project(PSM) this time, this race has obtained
permission for the project by dividing the system into several title. Research for this
report is more focused on the steering system entitled "Design and Fabrication
Steering System of Formula Varsity Racing Car.” This study includes a review of
automotive steering wheel of a race car specifications and method. In the steering-
wheel design, a software has been used, Catia V5R16 software. The study also
involves an analysis of steering system for proving the correct modifications design

and meets all required specification using the software Adams.

BAB |

PENGENALAN

1.1 LATARBELAKANG

Kereta adalah sebuah kenderaan yang mempunyai pelbagai sistem. Salah satu
daripada sistem yang penting digunakan bagi mengubah arah haluan kereta dikenali
sebagai sistem stering. Sistem stering merupakan satu sistem penting yang perlu ada
di dalam sesebuah kereta selain sistem brek, sistem janakuasa dan sistem-sistem lain.

Dewasa ini terdapat pelbagai jenis sistem stering yang menggunakan kuasa
hidraulik, kuasa elektrik mahupun manual. Stering jenis kuasa kini lebih banyak
dibangunkan sesuai dengan era permodenan. Namun demikian, tidak kesemua
kenderaan menggunakan sistem stering jenis kuasa. Sistem stering jenis manual
masih lagi diperlukan mengikut kesesuaian kenderaan. Oleh yang demikian, sistem
stering jenis manual menjadi penanda aras bagi mereka yang baru berjinak-jinak
mengenali atau mempelajari komponen paling asas yang terdapat dalam sistem

stering.

